
ՆԻԿՈԱԱՅ ՅՈՎՀԱՆՆԻՍԵԱՆ 
(1930-2024)

Հայաստանի գիտութեան վաստակաւոր 
գործիչ Նիկոլայ Յովհաննիսեանը ծնուել է 
1930 Յունիսի 1 Օին, Աենինականում (ներկա
յիս Գիւմրի): 1953ին աւարտել է Երեւանի պե
տական համալսարանի միջազգային յարա֊ 
բերութիւնների ֆակուլտէտը, իսկ 1956ին' 
թեկնածուականը: 1968ին ստացել է պատմա
կան գիտութիւնների դոկտորի գիտաստի
ճան, իսկ 1971 ին' պրոֆեսորի կոչում: 2006ին 
ընտրուել է ՀՀ ԳԱՆ թղթակից անդամ:

Պրոֆ. Յովհաննիսեանը ՀՀ ԳԱՆ Արեւե
լագիտութեան ինստիտուտի եւ արդի հայ ա֊ 

րեւելագիտութեան հիմնադիրներից է: Նրա ջանքերով Հայաստանում հիմ֊ 
նադրուեց, կայացաւ եւ արեւելագիտութեան ոլորտում իր ուրոյն տեղը գրա
ւեց հայ արաբագիտութիւնը: Նա ՀՀում արաբագիտութեան պատմագի
տական դպրոցի կարեւոր հիմնասիւներից էր, ով աւելի քան քառասուն 
տարի (1962-2003) գլխաւորել է արաբական երկրների բաժինը: 1995-2006' 
զբաղեցրել է ԱԻի տնօրէնի պաշտօնը, ապա' տնօրէնի խորհրդականի եւ 
Միջազգային յարաբերութիւնների բաժնի վարիչի պաշտօնը, իսկ 2007ից' 
դարձաւ ՀՀ պաշտպանութեան նախարարութեան Դրաստամատ Կանայ֊ 
եանի անուան ազգային ռազմավարական հետազօտութիւնների ինստի
տուտի պետի խորհրդական: Գիտութեան զարգացման համար այդ դժուա
րին շրջանում նրան յաջողուեց ոչ միայն պահպանել հայ արեւելագիտական 
դպրոցն ու դրա ձեռքբերումները, այլեւ այն համալրել երիտասարդ եւ խոս֊ 
տմնալից ուժերով: Նրա ղեկավարման տարիներին ԱԻն դարձաւ կարեւոր 
գիտական կենտրոններից մէկը' իրականացնելով նաեւ ռազմավարական 
առաքելութիւն: 2003ին Յովհաննիսեանը ստանձնեց նաեւ ՀՀ ԳԱՄ ակա֊ 
դեմիկոս֊քարտուղարի տեղակալի պարտականութիւնները: Զգալի է նրա 
դերն ԱԻում Արեւելեան Ասիայի երկրների բաժնի (որն աւելի ուշ ընդլայ֊ 
նուեց եւ վերանուանուեց Միջազգային յարաբերութիւնների բաժին) կազ֊ 
մաւորման եւ կայացման գործում:

Զգալի է Յովհաննիսեանի գիտական վաստակը եւ ներդրումը համաշ
խարհային արաբագիտութեան զարգացման բնագաւառում: Յովհաննիս
եանի բեղուն գիտական գործունէութեամբ հայ արաբագիտութիւնը դարձել 
է համաշխարհային արաբագիտութեան կարեւոր բաղադրիչը:

Պրոֆ. Յովհաննիսեանը նշում է. «Հայ արեւելագիտութիւնը բացառիկ 
նշանակութիւն է ունեցել համաշխարհային արեւելագիտութեան առանց
քում: Այն կախուածչի եղել արեւելագիտական այլ դպրոցներից, իսկ շփում
ները նրանց միջեւ չեն եղել «գերակայի եւ ստորադասի» յարաբերութիւն- 
ներ: Հայ արեւելագէտներն արեւելագիտական կլոր սեղանի շուրջ նստել են 
հաւասարազօր իրաւունքներով' երբեմն նաեւ ստանձնելով առաջանցիկ 
դեր' հաւասար քայլելով եւրոպական եւ ռուսական արեւելագիտական 
դպրոցների հետ»]:

Տասնամեակներ ականաւոր արեւելագէտ֊միջազգայնագէտի ուսումնա֊ 
սիրութիւնների կենտրոնում եղել են արաբական երկրների նորագոյն 
պատմութեան, միջազգային եւ տարածաշրջանային յարաբերութիւնների, 
հայ֊արաբական, այդ թւում նաեւ միջպետական յարաբերութիւնների ար
դիական հիմնահարցերը: Նա առաջիններից էր, որ Խորհրդային Հայաս
տանում անդրադարձաւ արաբական երկրների ազգային ազատագրական 
շարժումների ուսումնասիրութեանը եւ ընթերցողի սեղանին դրեց արժէքա֊ 
ւոր մենագրութիւններ' Ազգային-ազատագրական պայքարը Լիբանանում 
(Երեւան, 1963, հայերէն եւ Բէյրութ, 1974, արաբերէն), Սիրիական անկախ 
հանրապետութեան ստեղծումը (Մոսկուա, 1968, ռուսերէն), Ազգային-ազա
տագրական շարժումը Իրարում (Երեւան, 1975 ռուսերէն), Լիբանանեան 
ճգնաժամը եւ Լիբանանի հայ համայնքի դիրքորոշումը (1975-1982 թթ.ի 
Երեւան, 1982 եւն.:

Պրոֆ. Յովհաննիսեանը ՒսՍՀՍ՜ում առաջիններից էր, ով միջարաբա֊ 
կան յարաբերութիւնները սկսեց դիտարկել իբրեւ միջազգային յարաբերու֊ 
թիւնների ուսումնասիրութեան առանձին եւ կարեւոր բաղադրիչ: Իր ուսա
նողների հետ միասին նա սկսեց ուսումնասիրել այդ բարդ հիմնախնդիրը, 
որի արդիւնքը դարձաւ թեմատիկ առումով նրա եզակի մենագրութիւնը' 
Իրաքի հանրապետութեան յարաբերութիւններն Արաբական Արեւելքի եր
կրների հետ (Երեւան, 1985, ռուսերէն):

Նիկոլայ Յովհաննիսեանը լուրջ ներդրում է ունեցել նաեւ «քաղաքական 
իսլամի», մասնաւորապես «Իսլամի քաղաքականացման եւ քաղաքակա
նութեան իսլամացման» հայեցակարգի մշակման գործում: Նրա ղեկավա
րութեամբ հայ արաբագէտները Խորհրդային Միութիւնում առաջիններից 
էին, որ իրենց ուսումնասիրութիւններում կենտրոնական տեղյատկացրին

1 Նիկոլայ Յովհաննիսեան, «Հայ արեւելագիտութիւնը համաշխարհային արեւելա
գիտութեան համատեքստում (մինչխորհրդային ժամանակաշրջան)», Պաւրմա- 
բանասիրական հանդէս, 2(193):2013, էջ 66-106:

խսլամի աշխուժացմանն ու դրա դրդապատճառների ուսումնասիրութեա֊ 
նը: Արդիւքում տպագրուեց «Իսլամն արդի Մերձաւոր եւ Միջին Արեւելքի 
երկրների քաղաքական կեանքում» խմբային աշխատութիւնը 
(Активизация ислама: характер, специфика и последствия, - в кн. Ислам 
в политической жизни стран современного Ближнего и Среднего 
Востока, Երեւան, 1986).

Հաշուի առնելով նրա ծառայութիւններն իսլամագիտութեան բնագաւա֊ 
ռում, ՒսՍՀՄ ԳԱ Արեւելագիտութեան ինստիտուտը 1985ին Ն. Յովհաննիս֊ 
եանին նշանակեց Հայաստանում իսլամագիտական ուսումնասիրութիւն֊ 
ների համակարգող:

Նիկոլայ Յովհաննիսեանի ուսումնասիրութիւններում կարեւոր տեղ է 
զբաղեցնում նրա Արաբական երկրների պաւրմութիւն (VII դ.~ 2005 թ.) 
քառահատոր աշխատութիւնը2, որը բացառիկ է իր նշանակութեամբ: 
Պատահական չէ, որ այս լայնածաւալ աշխատանքը 2007ին արժանացաւ 
ՀՀ նախագահի մրցանակին, իսկ 2011ին թարգմանուեց արաբերէն եւ 
հրատարակուեց Հալէպում' իր տեղը գրաւելով նաեւ արաբալեզու պատ
մագրութեան մեջ:

2 Նիկոլայ Յովհաննիսեան, Արաբական երկրների պատմութիւն. Արաբները VII դա
րից մինչեւ 1516թ., հ. I, Երեւան, 2003, Արաբական երկրների պաւրմութիւն. Օս
մանեան տիրապետութեան շրջան. 1516-1918, հ. II, Երեւան, 2004, Արաբական 
երկրների պաւրմութիւն. Անկախութեան եւ ինքնիշխանութեան դարաշրջան. 1918 
-2005 թթ., Ալժիր, ԱՍ՜Է, Բա հր էխ, Եգիպւրոս, Եմէն, Թունիս, Իր աք, Լիբանան, 
Լիբիա, Կատար, հ. III, Երեւան, 2006, 840 էջ, Արաբական երկրների պաւրմու- 
թիւն. անկախութեան եւ ինքնիշխանութեան դարաշրջան. 1918-2005 թթ., Յորդա
նան, Ս՜աւրիւրանիա, Ս՜արոկկօ, Պադեսւրինի Ինքն ավար ութիւն, Սաուդեան Ա- 
րաբիա, Սիրիա, Սուրան, -Բուէյթ, Օման, հ. IV, Երեւան, 2007, 767 էջ:

Յովհաննիսեանի ուսումնասիրութիւնների շրջանակից դուրս չեն մնա
ցել նաեւ էթնոքաղաքական հակամարտութիւնների, այդ թւում եւ ղարա֊ 
բադեան հիմնախնդրի հետազօտութիւնը, ինչպէս' Ղարաբաղեան հիմնա- 
խնդիրը. անկախութեան եւ ազատութեան փշէ ճանապարհը (Երեւան, Վե
նետիկ' անգլերէն, Հռոմ' իտալերէն), ԱՄՆում' Մերիլենդի համալսարանում 
հրատարակուած էթնոքաղաքական առճակաւրումներն Անդրկովկասում 
նրանց արմատները եւ լուծումները եւն.:

Պրոֆ. Յովհաննիսեանի գիտական հետաքրքրութիւնների շարքում յա
տուկ տեղ էր զբաղեցնում Հայոց Ցեղասպանութեան հայեցակարգային 
հիմնախնդիրների ուսումնասիրութիւնը, որին նուիրուած է նրա հետազօ֊ 
տութիւնների մի ամբողջ շարք: Այդ տեսանկիւնից կարելի է առանձնացնել. 
Հայոց Ցեղասպանութիւն, հայասպանութիւնը որպէս ամենագենոցիդային 
գենոցիդ (աշխարհի տասը լեզուներով' անգլերէն, գերմաներէն, ռուսերէն, 
ֆրանսերէն, թուրքերէն, հունգարերէն, ճապոներէն, հայերէն, արաբերէն, 
պարսկերէն, կորէերէն, ռումիներէն), միջգիտակարգային հետազօտութիւ֊ 

նը: Այս հիմնարար աշխատանքն արժանացել է ՀՀ մշակոյթի նախարա
րութեան առաջին կարգի դիպլոմի: Նիկոլայ Յովհաննիսեանի ջանքերով 
միջազգային լայն տարածում է ստացել «Արմենոցիդ» եզրը' որպէս «Հա֊ 
յասպանութեան» հոմանիշ (Նիկոլայ Յովհաննիսեան, Արմենոցիդը ճանաչ- 
ուած ցեղասպանութիւն է, «Զանգակ֊97», Երեւան, 2010, 263 էջ): Պրոֆ. 
Յովհաննիսեանի հրատարակած աշխատութիւնների թիլը 563 է, որից ա֊ 
ւելի քան 87ը մենագրական ուսումնասիրութիւններ են:

Նիկոլայ Յովհաննիսեանի գիտական ղեկավարութեամբ աւելի քան 50 
պատմաբաններ պաշտպանել են թեկնածուական եւ դոկտորական ատե֊ 
նախօսութիւններ, այդ թւում' Սիրիայից, Եգիպտոսից, Լիբանանից, Յոր֊ 
դանանից, Իրանից, Վրաստանից, Ռուսաստանից եւ արտասահմանեան 
այլ երկրներից: Մեծ է նրա դերն արաբագետների միքանի սերունդների 
պատրաստման գործում: Յովհաննիսեանի աշակերտներից շատերն այ
սօր իրենց աշխատանքն են շարունակում նաեւ ՀՀ պետական մարմիննե
րում' մասնաւորապես արտաքին գործերի նախարարութիւնում եւ այլ դիւա֊ 
նագիտական հաստատութիւններում:

Զգալի է Նիկոլայ Յովհաննիսեանի ներդրումը նաեւ հասարակական ո֊ 
լորտում: Նա զբաղեցրել է խորհրդաարաբական բարեկամութեան եւ մշա
կութային կապերի ընկերակցութեան փոխնախագահի պաշտօնը, եղել է 
Ասիայի եւ Ափրիկէի համերաշխութեան խորհրդային կոմիտէի եւ նրա վար
չութեան անդամ, հայ֊արաբական բարեկամութեան ընկերութեան նախա
գահ, «ՒսՍՀՄ֊Իրաք» բարեկամութեան ընկերութեան փոխնախագահ, 
«ԽՍՀՄ֊Լիբանան», «ԽՍՀՄ֊ԵԺԴՀ» բարեկամութեան ընկերութիւնների 
վարչութիւնների անդամ: 1975ին Լիբանանում բռնկուած քաղաքացիական 
պատերազմի տարիներին, պրոֆ. Յովհաննիսեանը Խորհրդային Հայաս
տանից Լիբանան մեկնած պատուիրակութեան կազմում աշխուժ դերակա
տարում է ունեցել հայօճախին ցուցաբերած աջակցութեան կազմակերպ
ման եւ դրա գոյութեան համար բարենպաստ քաղաքական մթնոլորտի ձե֊ 
ւաւորման գործում: Այս տեսանկիւնից ուշագրաւ է ՀԿԿ կենտկոմի առաջին 
քարտուղար (1974-88) Կարէն Դեմիրճեանի անտիպ գրառումներում Յով֊ 
հաննիսեանին նոփրուած հատուածը: Հայաստանի Հանրապետութիւն 
թերթում (20 Օգոստոս, 1991) հրատարակուած է Յովհաննիսեանի յօդուա
ծը' «Մի դրուագ հայերի հանդէպ այաթոլլահ Ւսոմէյնիի դիրքորոշումից», ո֊ 
րում նշւում էր, որ 1978ին Լիբանանում դեռեւս 1975ին սկսուած քաղաքա
ցիական պատերազմը հասել էր իր բարձր լարուածութեանը, լիբանանեան 
աջ ուժերն ուղղակի ճակատային յարձակում սկսեցին լիբանահայութեան 
նկատմամբ, որը որդեգրել էր դրական չէզոքութեան քաղաքականութիւն: 
«Իրավիճակին ծանօթանալու եւ լիրանահայութեանն անհրաժեշտ օգնու
թիւն տրամադրելու նպատակով Հայաստանի կառավարութեան որոշմամր 
1979 Յունուարին կիրանան մեկնեց պատուիրակութիւն, որի կազմում էր 
նաեւ Յովհաննիսեանը: Պատուիրակութիւնը յաջողութեամբ լուծեց իր առ֊ 

ջեւ դրուած խնդիրները: Բաւական է նշել, որ մէկ ամսուայ ընթացքում Հա֊ 
/լսարանից Բէյրութ ուդեւորուեց շուրջ 30 տրանսպորտային ինքնաթիո, որը 
կիրանան հասցրեց պարէն, հագուստ, դեդօրայք եւ այլ անհրաժեշտ ի- 
րեր»3:

3 Նիկոլայ Յովհաննիսեան, Իրան. Այաթոլլահ Ւսոմեյնիի դարաշրժանը, Երեւան, 
2004, էջ 32:

Կառավարական պաշտօնական պատուիրակութիւնների կազմում. 
Յովհաննիսեանն այցելել է Լիբանան, Սիրիա, Իրաք, Յորդանան, Լիբիա, 
Հնդկաստան, Չինաստան եւ այլ երկրներ, մասնակցել Իրաքի նախագահ 
Ահմադ Հասան ԱլԲաքրի, Սիրիայի նախագահ Հաֆէզ Ասադի, Լիբանանի 
նախագահ Սուլէյման Ֆրանժիէի եւ վարչապետ Ռաշիդ Սոլհի, Պաղեստի֊ 
նի ազատագրութեան կազմակերպութեան ղեկավար Եասիր Արաֆաթի եւ 
այլ երկրների բարձրաստիճան պետական այրերի հետ բանակցութիւննե֊ 
Րին:

Պրոֆ. Յովհաննիսեանն արտասահմանեան մի շարք ակադեմիաների 
եւ գիտական ընկերութիւնների անդամ է, այդ թւում' Փարիզի «Արարատ» 
միջազգային ակադեմիայի, Նիւ Եորքի գիտութիւնների ակադեմիայի, Գեր
մանիայի Բնութեան եւ հասարակութեան մասին գիտութիւնների միջազ
գային ակադեմիայի, Մոսկուայի Ազգային անվտանգութեան հիմնախն֊ 
դիրների գիտութիւնների միջազգային ակադեմիայի, Աշխարհի ժողո֊ 
վուրդների հոգեւոր միասնութեան միջազգային ակադեմիայի (Մոսկուա), 
Սիրիայի արաբական գիտութեան պատմութեան ընկերութեան, ԱՄՆի ազ
գային աշխարհագրական ընկերութեան, Յեղասպանագիտութեան մի
ջազգային ընկերակցութեան եւն.: 1989ին Բրիտանական ակադեմիայի 
հրաւէրով նա գիտական ուսումնասիրութիւններ է իրականացրել Լոնդոնի, 
Օքսֆորդի եւ էդինբուրգի համալսարաններում, Ֆուլբրայթի դրամաշնոր֊ 
հային ծրագրի շրջանակներում 1993-94' գիտահետազօտական աշխա
տանքներ է կատարել ԱՄՆի Ջորջ Ուաշինգտընի համալսարանում, իսկ 
1995ին' Մերիլենդի համալսարանում, ապա նաեւ Սիրիայի, Լիբանանի, Ե֊ 
գիպտոսի եւ Իրաքի գիտական հաստատութիւններում:

Պրոֆեսոր Ն. Յովհաննիսեանը պարգեւատրուել է Մովսէս Ւսորենացու, 
ՀՀ պաշտպանութեան նախարարութեան «Սպարապետ Վազգէն Սարգս֊ 
եան» եւ «Հայկական զինուած ուժեր. 1992-2012», «Բարեկամութեան բնա֊ 
գաւառում ներդրման համար» (Մոսկուա) մեդալներով, ՀՀ կառավարու
թեան «Հայոց Մեծ Եղեռն» ոսկեզօծ մեդալով, Ֆրիտիոֆ Նանսէն յուշամե֊ 
դալով, ԼՂՀ «Ղարաբաղեան Շարժում» մեդալով, ՀՀ ԳԱՄ Գովեստագրով, 
ՀՀ ազգային ժողովի նախագահի պատուոգրով, «Հայաստան֊Եգիպտոս. 
Գիւանագիտական յարաբերութիւններ. 15 տարի, բարեկամութիւն եւ հա
մագործակցութիւն» մեդալով: 2015ին, ծննդեան 85ամեանկին' ԼՂՀ մա
տուցած ծառայութիւնն եր ի համար նա պարգեւատրուել է «Երախտագիտու֊ 

թիւն» մեդալով, իսկ 2016 Յունուարի 23ին «Հայրենիքին մատուցած ծառա֊ 
յութիւնների համար» պարգեւատրուել է նաեւ 2րդ աստիճանի մեդալով:

■Բեմբրիջի (Միացեալ Թագաւորութիւն) Միջազգային Կենսագրական 
կենտրոնը հայ մեծանուն գիտնականին 2004ին հռչակել է «Աշխարհի ա֊ 
ռաջատար գիտնական», 2005ին' ճանաչել «ԻԱ. դարի ականաւոր գիտնա
կան», իսկ 2009ին' ներառել «100 բարձրակարգ գիտնականներ»ի ցան
կում:

Նիկոլայ Յովհաննիսեանը մահացաւ 24 Նոյեմբեր 2024ին Երեւան:
Աիլիթ Յարութիւնեան

Iily_har77@hotmail.com

ԼԵՒՈՆ ՔԵՉԷԵԱՆ 
(1952-2022)

Ֆրանսահայ գրականագէտ, թարգմանիչ Աեւոն ֊Բեչէեանը ծնուել է 
1952ին: 2002ին Փարիզի Բարձրագոյն հետազօտութիւնների գործնական 
դպրոցում պաշտպանել է թեզ Զապէլ Եսայեան (1878-1943). կեանքը եւ ժա
մանակը նիւթով, ժան Պիեռ Մահէի ղեկավարութեամբ: Այն առանձին հա
տորով լոյս է տեսել նոյն թուականին' Zabel Essayan (1878-1943): sa vie et 
son temps, որն ընդգրկում է նաեւ գրողի ինքնակենսագրութիւնն ու նամա֊ 
կագրութիւնը ծանօթագրուած թարգմանութամբ: Յօդուածով աշխատակ
ցել է Armenie, une passion franpaise - le mouvement armenophile en France, 
1878-1923 հատորին (2007, խմբ.' ֊Բլէր Մուրադեան):

■Բեչէեանի թարգմանութեամբ (հայերէնից ֆրանսերէն) լոյս են տեսել Ա֊ 
ւետիս Ահարոնեանի Տսր le chemin de la liberte: Nouvelles (համաթարգմա֊ 
նիչ' Ռոպէր Տէր Մերկերեան, 1978), Երուանդ Օտեանի Journal de 
deportation (2010), Զապէլ Եսայեանի Dans les ruines - les massacres 
d'Adana, avril 1909 (2011), Տիգրան Ա. Նաւասարդեանի Contes armeniens: 
I'oiseau d'emeraude (2012), ԲարսեղՇահբազի Le pays d'Ararat le suit (2015), 
Ա֊Դոյի Van 1915 - Les grands evenements de Vaspourakan երկերը:

-Բեչէեանը մահացել է 28 Հոկտեմբեր 2022ին, Փարիզում:
Արծուի Բախչինեան 

artsvi@yahoo.com

ՅԱՐՈՒԹԻՒՆ ՔԻՒՐՔՃԵԱՆ 
(1943-2024)

Սփիւռքահայ մանկավարժ, գրականագէտ, խմբագիր Յարութիւն Աեւո- 
նի ֊Բիւրքճեան ծնած է Լիբանան, 14 Դեկտեմբեր 1943ին: Աւարտելէ ետք 
Համազգայինի Նշան Փալանճեան ճեմարանը 1963ին, մէկ տարի կը յա
ճախէ International College: Իր բարձրագոյն ուսումը կը ստանայ Ecole

